
Oarder foar de earetsjinst te hâlden op snein 13 novimber 2022, 
De Karmel fan Wâldsein om 10.00 oere. 
 
foargonger:  ds. Teije T. Osinga, Frjentsjer 
âlderling fan tsjinst:  Otto Spoelstra 
diaken:   Diana Schumm-Voorkamp 
oargelist:  Bram Stellingwerf  
kosters:  Jan en Maaike de Groot-Visser 
 
* Oargelspul  
 
* Meidielings  Otto Spoelstra 
 
* Momint foar it oanstekken fan de kears fan ferbining troch de âlderling fan tsjinst 
 
TARIEDING 
 
*Oanfangspsalm 146: 1 
 

Halleluja, lit my sjonge, 
sjonge hiel myn libben lang! 
’k Wol de Hear mei hert en tonge 
earje yn myn blide sang. 
Oant myn lêste sucht fergiet 
sjong ik Him myn psalm en liet. 

 
*Bemoediging, drompelbea en groetenis 
 
Foarg.:  Us help, us hoop en ús ferwachting 
  is yn de namme fan de Hear; 
Allegear: de God, dy’t de Skepper is fan himel en fan ierde. 
Foarg.:  Hy bliuwt ús trou, hjoed en moarn, 
  ja, alle dagen fan ús libben. 
Allegear: Hy hâldt ús fêst, Hy lit ús nea net los. 
 
Foarg.:  God, Jo hawwe ús yn it libben set. 
  Mar wat kin dat libben betiden hurd en wreed wêze. 
  En wat kin it dan fiele, dat Jo fier fuort binne. 
  Mar God, Jo litte ús dochs net sitte, 
  selfs net as is it ús eigen skuld? 
  O God, lit wer fan Jo hearre, 
  wurden om mei en út te libjen, 

wurden om it libben wer oan te kinnen. 
  Wês dêrom dit oere mei Jo Geast by ús. 
 
Foarg.: Genede mei jimme wêze en frede fan God, ús Heit, 

en fan Jezus Kristus, ús Hear. 
Allegear:Amen. 
 
*Liet 146: 3 en 5 

 
 



Lokkich hy dy’t syn betrouwen 
op de God fan Jakob set; 
dy’t syn hope doar te bouwen 
op de Hear mei hiel syn hert, 
op de skepper fan ’e wrâld, 
dy’t syn wurd foar ivich hâldt. 
 
Ja, ús God is fol ûntferming, 
Hy jout wees en widdo brea, 
nimt de frjemdling yn beskerming, 
mar foar kweaden wankt de dea. 
Sion, sjong it as alear: 
ivich kening is de Hear! 

 
   
*Kyriëgebed en akklamaasje: 
 
Hear ûntfermje, Hear  ûntferje, Hear ûntfermje Jo 
 
 
*Glorialiet 304: 1, 2 en 3 
 

Sjong fan de Heit, Hy dy’t yn ’t grut begjinnen  
de minsken skoep, de bisten en de dingen, 
himel en ierde, wol Him hulde bringe: 
hâld Him yn eare! 
 
Sjong fan de Soan, it ljocht dat ús skewielet, 
boarne fan lok foar wa’t syn wurd besielet, 
gean ôf op Him, de stjer dy’t oer ús strielet: 
hâld Him yn eare! 
 
Sjong fan de Geast, de azem fan it goede, 
duorsume krêft dy’t ús sa lang al noede. 
Wêr’t wy ek gean, wy binne yn syn hoede: 
hâld Him yn eare! 
 
tekst Henk Jongerius – ‘Zing van de Vader die in den beginne’ 
oersetting Eppie Dam 
meldij Johann Crüger – ‘Lobet den Herren alle, die ihn ehren’ 

 
TSJINST FAN IT WURD 
 
* Lêze út de Skriften:Deuteronomium 30:15-20 
 
* Liet 316: 1 en 4 
 

Gods libbenswurd is net te dreech,  
’t is net te djip, ’t is net te heech  
foar minsken traach om ’t oan te nimmen.  
It is in teken yn jim hân,  
in ljocht dat yn jim eagen brânt.  



Jim hearre dei oan dei syn stimme.  
 
Mei ’t wurd fan leafde, frede_en rjocht  
hat God jim eigen hert betocht,  
dat wurd lei Hy jim op ’e lippen.  
Deunby jim klinkt de stim fan God:  
frijspraak, fertreasting en gebod,  
flak foar jim leit de wei nei ’t libben. 
 
tekst Jan Wit, by Deuteronomium 30,11-16 – ‘Het woord dat u ten leven riep’ (Vlakbij 
u is het woord) 
oersetting Cor Waringa 
meldij Genève 1551 – Psalm 113 

 
* Lêze út de Skriften: Markus 16: 1-8 
 
* Liet 617: 1, 4, 5, 6 en 7 

 
Ja, wierlik opstien is de Hear, 
halleluja, halleluja, 
de deadsnacht naam foargoed in kear. 
Halleluja, halleluja! 
 
Der kamen froulju yn ’e moarn, 
halleluja, halleluja, 
dy droegen Him har salven oan. 
Halleluja, halleluja! 
 
Dy trije hawwe_yn twivel stien: 
halleluja, halleluja. 
‘Wa nimt fan ’t grêf de swiere stien?’ 
Halleluja, halleluja! 
 
Mar sjoch, de stien lei oan ’e kant, 
halleluja, halleluja. 
doe spriek in godlike_ôfgesant: 
Halleluja, halleluja! 
 
 ‘Sit net yn noed, wês bliid fan hert, 
halleluja, halleluja, 
Hy dy’t jim sykje is hjir net.’ 
Halleluja, halleluja! 
 
tekst neffens in âlde Dútske bewurking fan ‘Surrexit Christus hodie’ – ‘Erstanden ist 
der  heilig Christ’ 
oersetting Bernard Smilde 
meldij 14e iuw/Melchior Vulpius 

 
* Ferkundiging  
 
* Oargelspul  
 



* Liet 641: 1, 2 en 3 (oanpaste tekst) 
 

Jezus libbet! Wy mei Him!  
Dea, wy bin dyn skrik te boppe!  
Ja, Hy libbet en syn stim  
sil ek ús aanst wekker roppe.  
Wy ferrize’ yn hearlikheid,  
dat is al ús fêstichheid.  
 
Jezus libbet! Yn syn ryk  
mei Hy al wat is gebiede.  
En wy sil, oan Him gelyk,  
ivich hearskj’ en libj’ op ierde.  
God komt nei wat Hy ferseit,  
dat is al ús fêstichheid. 
 
Jezus libbet! Dit is wis,  
wêr’t ús wegen hinne liede,  
swurd, noch dea, noch tsjusternis  
kinne ús fan Jezus skiede.  
Hy is trou yn ivichheid,  
dat is al ús fêstichheid.    

 
TSJINST FAN DE GEBEDEN EN JEFTEN 
 
*Gebeden 

ôfsletten mei it bidden fan it ‘ús Heit’  
 
* Taljochting op de kollekte: KerkinActie: Zending (Golfstaten)       Diana Schumm-Voorkamp 
 
*Slotliet 423 : 1, 2 en 3.  
 
No’t wy wer fuortgean freegje wy God: 
gean mei jo ljocht foar ús út!  
No’t wy wer fuortgean winskje ik dy: 
Gean mei God!  
Vaya con Dios en à Dieu! 
 
Foar al ús leafsten freegje wy God: 
gean mei jo ljocht foar ús út! 
En al ús freonen winskje wy frede: 
Gean mei God!  
Vaya con Dios en à Dieu! 
 
Foar alle minsken, ek ûnderweis: 
frede en goeds yn elk hûs! 
Foar har dy’t kamen ûnder dit dak: 
Gean mei God!  
Vaya con Dios en à Dieu! 
 
 
* Seine 



De diaconale collecte is bestemd voor Kerk in Actie: Zending (Golfstaten) 
U kunt uw gift overmaken op NL58 RABO 0373 42 436 t.n.v. Diaconie PG Woudsend 
 
 
De uitzendingen van de kerkdiensten door Omrop Fryslân  
worden zeer gewaardeerd. Dat is bekend uit de vele reacties die bij ons binnenkomen 
uit binnen-en buitenland. Voor de kosten van deze kerkdiensten is de Wurkgroep geheel 
afhankelijk van giften. Als u wilt bijdragen in die kosten en wilt meehelpen aan de 
voortzetting van de uitzendingen  kunt u een bijdrage overmaken naar het 
bankrekeningnummer van de Raad Van Kerken Fryslân:  
IBAN NL 15 RABO 0373 744 471 o.v.v. Wurkgroep Tsjerketsjinsten Omrop Fryslân. 
 
 


